
         Kirish. Stomatologiya sohasida raqamli texnologiyalar va 3D 

texnologiyalarining rivojlanishi tibbiyotning bu yo‘nalishida sezilarli o‘zgarishlarni 

olib keldi. An’anaviy stomatologik usullardan farqli o‘laroq, raqamli texnologiyalar 

yordamida diagnostika jarayonlari yanada aniqlashdi, jarrohlik muolajalari esa xavfsiz 

va samarali bo‘ldi. Kompyuterli tomografiya (CT), CAD/CAM tizimlari va 3D 

printerlar bugungi kunda stomatologiyada bemorlarga individual yondashuv va yuqori 

sifatli muolajalarni taqdim etish imkoniyatini beradi. Shu sababdan diagnostika va 

stomatologiyada raqamli texnalogiyalarning o’rnini hamda rivojlangan davlatlar 

bo‘yicha statistikasini berib o’tamiz. Shu bilan birga shupaytgacha nashr qilinib 

iqtibosllikka ega ilmiy ishlarimizni ro’yxatini adabiyotlar qismida beramiz. 

Kompyuterli tomografiya (KT) – aniq diagnostikaning asosi 

Stomatologiyada kompyuterli tomografiya (KT) raqamli texnologiyalar ichida 

muhim o‘rin tutadi. KT tishlar, jag‘ suyaklari, sinuslar va yuz strukturasi 

to‘qimalarining uch o‘lchovli tasvirini olish imkonini beradi. KT skanerlash orqali 

bemorning jag‘ va tishlaridagi aniq muammolarni ko‘rish va baholash osonlashdi. Bu 

jarrohlik muolajalarning aniq rejalashtirilishi va amalga oshirilishiga katta yordam 

beradi. 

KT texnologiyasi stomatologiyada qanday qo‘llaniladi? 

• Implantatsiya: KT stomatologik implantatsiya uchun muhim diagnostik 

vositadir. Jag‘ suyagining hajmi va zichligi to‘g‘risida aniq ma’lumot berib, 

implantatsiyani rejalashtirishni optimallashtiradi. 

• Jarrohlik operatsiyalari: KT orqali og‘ir operatsiyalardan oldin jag‘ va tishlar 

anatomiyasi to‘g‘risida to‘liq ma’lumot olinadi, bu esa jarrohlik xatolarini 

minimallashtiradi. 

• Ortopedik stomatologiya va ortodontiya: KT texnologiyasi orqali individual 

bemorlar uchun moslashgan davolash rejalari ishlab chiqiladi, shuningdek, bemor 

uchun to‘g‘ri protezlar tayyorlanadi. 

CAD/CAM texnologiyalari – individual yondashuvning kaliti 

CAD/CAM (Computer-Aided Design and Computer-Aided Manufacturing) 

tizimlari stomatologiyada raqamli texnologiyalarning eng samarali qirralaridan biridir. 

Bu texnologiyalar kompyuter yordamida dental implantlar, protezlar va boshqa 

stomatologik elementlarni loyihalashtirish va ishlab chiqarish imkonini beradi. 

CAD/CAM texnologiyalari qanday qo‘llaniladi? 

1. Dental implantlar: CAD/CAM tizimlari stomatologik implantlarni individual 

bemorga moslashtirish imkoniyatini beradi. Bemorning jag‘ anatomiyasiga mos 

ravishda yaratilgan implantlar jarrohlik operatsiyalarini aniqroq va tezroq amalga 

oshirishga imkon beradi. 

2. Tish protezlari: CAD/CAM texnologiyasi stomatologik protezlarni ham tez va 

aniq ishlab chiqarishni ta’minlaydi. Shifokor tishlarning 3D skanerlash tasvirini oladi 

va keyin CAD/CAM tizimi orqali individual protezlar tayyorlaydi. Bu jarayon 

bemorlar uchun qulay bo‘lib, aniq natijalarga erishish imkonini beradi. 

3. Tish qoplamalari va kuronkalar: CAD/CAM yordamida tishlarning 

qoplamalari va kuronkalarini yaratish jarayoni tez va samarali bo‘lib, ko‘pincha 

an’anaviy usullar bilan solishtirganda ko‘proq vaqt va resurslarni tejaydi. 

3D printerlar – stomatologiyada yangi imkoniyatlar 

3D bosib chiqarish texnologiyasi stomatologiyada yangi ufqlarni ochmoqda. 3D 

printerlar yordamida tishlar, implantlar, protezlar va jarrohlik shablonlarini tez va aniq 

ishlab chiqarish mumkin. Bu texnologiya jarrohlik jarayonlarini rejalashtirish va 

muolajalarni amalga oshirishda katta yordam beradi. 

3D bosib chiqarish stomatologiyada qanday qo‘llaniladi? 

• Jarrohlik shablonlari: Jarrohlik shablonlari stomatologik implantatsiyada katta 

yordam beradi. 3D printerlar yordamida maxsus shablonlar yaratilib, implantatsiya 

jarayonini aniq va xavfsiz qilish mumkin. Shablon bemorning jag‘ anatomiyasiga mos 

keladi, bu esa jarrohlik xatolarini kamaytiradi va operatsiyani sezilarli darajada 

soddalashtiradi. 

• Individual protezlar: 3D printerlar yordamida bemorning individual 

anatomiyasiga mos protezlar ishlab chiqariladi. Bu texnologiya an’anaviy protezlash 

usullariga qaraganda tezroq va arzonroq bo‘lishi mumkin. 

• Ortodontik moslamalar: 3D printerlar yordamida tishlar uchun mos ortodontik 

moslamalar, masalan, har xil turdagi ortodontik apparatlar ishlab chiqariladi. Bunday 

moslamalar aniqroq va tezroq tayyorlanadi, shuningdek, bemor uchun yanada qulay 

bo‘ladi. 

Raqamli texnologiyalarning afzalliklari. 

Raqamli texnologiyalarning stomatologiyaga kirib kelishi bir qancha afzalliklarni 

taqdim etdi: 

1. Aniqlik: Raqamli diagnostika va jarrohlik usullari an’anaviy usullarga 

qaraganda ko‘proq aniqlikni ta’minlaydi. Bemorga individual moslangan implantlar, 

protezlar va davolash rejasi samaradorligini oshiradi. 

2. Vaqt tejash: CAD/CAM tizimlari va 3D printerlar yordamida stomatologik 

vositalarni yaratish jarayoni tez va samarali bo‘lib, davolash vaqtini qisqartiradi. 

Bemorlar kamroq tashrif buyurishadi, bu esa qulaylikni oshiradi. 

3. Xavfsizlik: Jarrohlik shablonlari va 3D bosma texnologiyalari jarrohlik 

muolajalarining aniq va xavfsiz amalga oshirilishini ta’minlaydi. Bemorlar uchun xavf 

kamayadi va operatsiyalardan keyingi asoratlar ehtimoli pasayadi. 

4. Shaxsiy yondashuv: Raqamli texnologiyalar bemorga moslashtirilgan 

individual implantlar va protezlarni yaratish imkonini beradi, bu esa davolash 

jarayonini yanada samarali va qulay qiladi. 

Xulosa 

Raqamli texnologiyalar va 3D texnologiyalar stomatologiyada yangi bosqichni 

boshlab berdi. KT, CAD/CAM tizimlari va 3D printerlar yordamida stomatologik 

jarayonlar aniq, xavfsiz va samarali bo‘ldi. Bu texnologiyalar bemorlar uchun qulay va 

individual yondashuvni ta’minlaydi, shuningdek, jarrohlik operatsiyalarini 

minimallashtirib, shifokorlarga o‘z ishlarini yanada samarali bajarish imkonini beradi. 

Eng rivojlangan mamlakatlar bo‘lib AQSh, Germaniya, Yaponiya, Janubiy Koreya va 

Xitoy hisoblanadi. Ushbu davlatlarda raqamli texnologiyalar stomatologik diagnostika, 

protezlash va jarrohlik jarayonlarini aniq va samarali qilishda katta rol o‘ynamoqda. 

Osiyo davlatlari Yaponiya, Janubiy Koreya, Xitoy, Hindiston va Singapur raqamli 

stomatologiyaning yetakchi davlatlari sifatida tanilgan. Bozor o‘sishi va raqamli 

innovatsiyalar stomatologiyada xizmat sifatini yaxshilab, bemorlar uchun yanada 

xavfsiz va individual yondashuvni ta’minlaydi. Yaqin kelajakda bu texnologiyalarning 

yanada rivojlanishi stomatologik amaliyotda yangi imkoniyatlar ochadi va 

stomatologiya sohasida xizmat ko‘rsatish darajasini yuqori bosqichga olib chiqadi.  

Остеопороз – кенг тарқалган суякдаги модда алмашинуви касаллигидир, у 

“кўринмас эпидемия” деб ҳам аталади. Бу суяк тўқимасининг тизимли 

касалликларидан бўлиб, ҳамда парадонтит касаллиги ривожланиши хавф 

омилларидан биридир. Остеопороз тана суяклари билан бирга жағ суякларини, 

айнан алвеоляр ўсикларни зарарлайди. Суяк минерал зичлигининг бузулиши 

сурункали генераллашган парадонтит ривожланишига сабаб бўлади, ҳамда суяк 

тўқимасининг деструктив жараёнларини кучайтиради.  

 Маълумки, остеопороз кальций-фосфор алмашинуви билан бевосита 

боғлиқ, кальций эса суяк тўқимасининг асосий таркибий элементи бўлиб, тиш 

кристал панжараси таркибига киради. Бир қанча илмий текширувлар натижасига 

кўра остеопороз оғиз бўшлиғи холатига ўз таъсирини кўрсатади.  

 Тиш-жағ тизимида зарарли одатлар ва холатлар таъсирида суяк ҳажмини 

камайишига олиб келиши мумкин. Пародонтит, остеопороз каби симптомларсиз 

кечувчи касалликлардир. Уларда умумий хавф омиллари мавжуд бўлиб, уларга 

суяк хажмининг камайиши, чекиш, ёшни катталиги, кортикостероидларни қабул 

қилиш ва систем касалликлар. Ундан ташқари насли ва оилавий моиллик бўлиши 

мумкин. Бир қатор илмий изланишлар олиб борилганлигига қарамасдан хозирги 

кунга қадар пародонтитнинг кечиши остеопороз билан боғликлиги ечими 

топилмаган мавзулигича қолмоқда.  

 Изланиш мақсади 

 Стоматологик беморларда оспеопороз хавф омилини аниқлаш. 


